Consumimos  ELECTRICIDADE, moita electricidade!!!
A maior parte das máquinas que utilizamos consumen enerxía eléctrica, por iso a enerxía que podemos obter da natureza tentamos transformala en enerxía eléctrica: a do sol, a do aire, a da auga, etc. Pero, que é a electricidade? Imos coñecer algúns conceptos que nos axuden a entender mellor.
Magnetismo: É a propiedade que teñen os imáns de atraer outros imáns ou obxectos metálicos. Hai imáns naturais como a magnetita e outros artificiais fabricados polo home mezclando metais.

Os imáns teñen dous polos: positivo e negativo. Os polos distintos atráense e os do mesmo signo repélense.

A Terra funciona coma un imán xigantesco. Os polos magnéticos atópanse cerca dos polos xeográficos, pero ao revés.

Electricidade: Todos os corpos están formados por pequenas partículas chamadas átomos. Os átomos teñen un núcleo formado por protóns e neutróns, e ao seu redor xiran os electróns.

Os protóns e os electróns teñen carga eléctrica, os protóns teñen carga positiva e os electróns negativa. As partículas do mesmo signo repélense e as de signo distinto atráense, coma pasaba cos imáns.

A corrente eléctrica é a circulación dos electróns por un cable, coma se fosen coches por dentro dun túnel. 

Se a circulación de electróns é nun sentido chámase corrente continua e se poden circular en ambolos dous sentidos chamámoslle corrente alterna. A corrente que consumimos nas nosas casas é corrente alterna.

Hai materiais que deixan pasar a electricidade a través deles, chámanse condutores: o ferro, o cobre, a auga, etc. e outros que non, coma a madeira  ou  o plástico, chamámoslles illantes.

Circuito eléctrico: É un percorrido pechado formado por unha pila (xerador), un condutor (cable), un aparato (bombilla) e un interuptor.
[image: image2.jpg]



1. Completa.

Todos os obxectos teñen cargas                                    . Estas poden ser positivas 
ou                                     . Se un obxecto ten máis cargas positivas ca cargas negativas, está cargado                            . Se ten máis cargas negativas 
ca positivas, está cargado                                                   .                     
2. Explica o que representa este esquema.

3.
Identifica os elementos deste circuíto eléctrico.








4.
Que é un electroimán? Contesta empregando o diccionario.
5.  Explica a función de cada un destes elementos.
· xerador


· cable


· interruptor

   6.  Consulta a ficha da enerxía e completa o esquema.






 Agora, explica cada unha desas propiedades cun exemplo.

